
ა პ რ ი ლ ი1
პ ა რ ასკ ე ვ ი



საქმ 4,1-12; ფს 117; იო 21,1-14

სხვაში არავისში არ არსებობს ხსნა საქმ 4,12

იესოში გვაქვს ჩვენი ცოდვების მიტევება,  
ჭეშმარიტი ნათელი სიცოცხლისათვის,  

ნამდვილი სიბრძნე მის სიტყვებსა და მაგალითში,  
ყოველი მადლი ღვთის შვილებად ცხოვრებისათვის.  
მადლობა, იესო, რომ აქ და ახლა ხარ, სამუდამოდ! 

მადლობა, შენი რწმენის ნიჭისათვის!

პარასკევი ბრწყინვალე  
შვიდდღეულისა [ს] , თ

ა პ რ ი ლ ი2
შ ა ბ ა თ ი



საქმ 4,13-21; ფს 117; მარ 16,9-15

ყველა ადიდებდა ღმერთს  
მომხდარისათვის საქმ 4,21

რა მომხდარიყო? პეტრე ტაძარში შედიოდა და, 
იოანესთან ერთად, ისურვა განკურნების „მოწყალება 

გაეცა“ ერთი დავრდომილისათვის, რომელიც „ლამაზი“ 
კარიბჭის წინ იჯდა: უბრძანა მას ამდგარიყო იესო 

ქრისტეს სახელით. და ახლა იგი დგას მათთან ერთად 
სინედრიონის წინაშე და ადიდებს ღმერთს მთელ 

ხალხთან ერთად. ალელუია!

შაბათი ბრწყინვალე  
შვიდდღეულისა [ს],  თ

ა პ რ ი ლ ი3
კ ვ ი რ ა



საქმ 5,12-16; ფს 117; გამოცხ 1,9-11.12-13.17.19; იო 20,19-31
ივლიტის საკრებულოს დღესასწაული

დადგა შუაში და თქვა:  
„მშვიდობა თქვენდა!“ იო 20,26

აღდგომიდან რვა დღის შემდეგ იესო კვლავ ეცხადება 
თავისიანებს. აქვეა თომაც. სურს თომასაც მიანიჭოს 

თავისი მშვიდობა, მიუძღვნას მთელი თავისი 
სიყვარული, მიუხედავად იმ ამპარტავნებისა, რამაც 
შეუშალა მას ხელი, ერწმუნა და გაეხარა სხვებთან 

ერთად. მადლობა, იესო, ვინაიდან შენ გულმოწყალება 
აღმოგვიჩინე თომასა და ჩვენ, იმ სიზანტისათვის 
მოციქულთა მოწმობის წინაშე რომ გამოვიჩინეთ.

პასექის II კვირადღე, ღმრთაებრივი 
გულმოწყალებისა,  «გ» . [ს].  თ 

ა პ რ ი ლ ი4
ო რ შ ა ბ ა თ ი



ეს 7,10-14; ფს 39; ებრ 10,4-10; ლკ 1,26-38
ჭიათურის საკრებულოს დღესასწაული

შენთანაა უფალი ლკ 1,28

ანგელოზი ამ სიტყვებით მიმართავს ყოვლადწმიდა 
მარიამს, რათა უთხრას მას, რომ ღმერთმა გაიხსენა 

თავისი ერისათვის მიცემული დაპირებანი და სთხოვს 
მას მათი განხორციელებისათის მზადყოფნას, როგორც 

თავის დროზე სთხოვა მოსეს, გედეონს, დავითს და 
მრავალ სხვას. კურთხევა: „უფალი თქვენთანაო“, 

ითქმის ჩვენს მიმართაც წმიდა წირვისას. მღვდელი 
შეგვახსენებს და გვიდასტურებს, რომ იესო ჩვენთანაა, 
რათა შეგვაძლებინოს მისდამი ერთგულება იმ მისიის 

შესასრულებლად, რომელსაც მოგვანდობს ჩვენს 
ოჯახში, სამრევლოში და საზოგადოებაში.

უფლის ხარება, დდ, [ს] , თ

ა პ რ ი ლ ი5
ს ა მ შ ა ბ ა თ ი

(წმ. ბიკენტი ფერერი, ხუცესი †1419)



საქმ 4,32-37; ფს 92; იო 3,7-15

დიდი მადლი იყო ყოველ მათგანზე საქმ 4,33

ისინი, ვისაც უყვართ უფალი იესო და სიყვარულით 
მორჩილებენ მას, მშვიდობისა და სიყვარულის წყაროდ 

იქცევიან ერთმანეთისთვის; ამისათვის მათ აფასე-
ბენ თავმდაბალნი და გულწრფელნი. სულო წმიდაო, 
გვაქციე ქრისტიანები ერთი გულისა და ერთი სულის 

ხალხად, ღვთის სადიდებლად!

აღდგომის II კვირა [II] თ

ა პ რ ი ლ ი6
ო თ ხ შ ა ბ ა თ ი



საქმ 5,17-26; ფს 33; იო 3,16-21

წადით და უქადაგეთ ხალხს  
ამ სიცოცხლის ყოველი სიტყვა საქმ 5,20

ანგელოზის სიტყვებია, საპყრობილედან მოციქულთა 
გასათავისუფლებლად რომ მოსულა. იგი მოუწოდებს 
მათ, ტაძრად მივიდნენ, იესოს სახელით მოქცევისა 

და ცოდვათა მიტევების საუწყებლად. მათი ქადაგება 
ნამდვილ სიცოცხლეს მიანიჭებს ყველას,  

ვინც გაუგონებს მათ!

აღდგომის II კვირა [II] თ

ა პ რ ი ლ ი7
ხ უ თ შ ა ბ ა თ ი

(მ: წმ. ჟან ბატისტ დე ლა სალ, ხუც. †1719)



საქმ 5,27-33; ფს 33; იო 3,31-36

მოწმენი ვართ ამ ამბებისა  
ჩვენ და სულიწმიდა საქ 5,32

ვისაც იესო უყვარს, მას არ აშინებს ადამიანთა 
მსჯავრი, მოწმობს მათ შესახებ, ადამიანური რიდის 

გარეშე, უშიშრად, წმიდა სულით გამაგრებული,  
რომელსაც განუწყვეტლივ ღებულობს მისგან. 

იესო, მწადია სულ უფრო ძლიერ მიყვარდე,  
მსურს დაგყვე შენ!

აღდგომის II კვირა [II] თ

ა პ რ ი ლ ი8
პ ა რ ასკ ე ვ ი



საქმ 5,34-42; ფს 26; იო 6,1-15

დაუცხრომლად ასწავლიდნენ და  
ახარებდნენ რომ იესო ქრისტეა საქ 5,42

წმიდა სულით აღსავსე მოციქულები ტაძარში და 
სახლში დაუცხრომლად ასწავლიდნენ ერს, რომ იესო 

ქრისტეა. აკეთებდნენ ამას წერილების შედარებით 
იესოს ცხოვრებასთან. მისი შობისათვის შეეძლოთ 

მეორე ფსალმუნის მოყვანა: „ჩემი ძე ხარ შენ, დღეს 
გშობე შენ“; ვნებისათვის, ესაიას წიგნის 53-ე 

თავიდან: „როგორც კრავი, დასაკლავად რომ მიჰყავთ, 
და როგორც ცხვარი, მის მპარსველთა წინაშე რომ 

დუმს“; აღდგომისათვის, 16-ე ფსალმუნი:  
„...გასახრწნელად არ გაიმეტებ შენს წმიდას“.  

აღდგომის II კვირა [II] თ

ა პ რ ი ლ ი9
შ ა ბ ა თ ი



საქმ 6,1-7; ფს 32; იო 6,16-21
საქართველოს დამოუკიდებლობის დღე

ილოცეს და ხელები დაასხეს მათ საქ 6,6

ისინი, ვინც არჩეულნი არიან ეკლესიაში რაიმე მისიის 
აღსასრულებლად, დღესაც ფლობენ საკრებულოს 

ლოცვას, რომელიც მიავლენს და ეპისკოპოსის 
კურთხევასა და ხელდასხმას. მამაო სახიერო, კვლავაც 
მოავლინე წმიდა მღვდლები და დიაკვნები შენს ყანაში!

აღდგომის II კვირა [II] თ

ა პ რ ი ლ ი10
კ ვ ი რ ა



საქმ 5,27-32.40-41; ფს 29; გამოცხ 5,11-14; იო 21,1-19

კარგად იცოდნენ, რომ უფალი იყო იო 21,12

სხვადასხვა ნიშნებით შეძლეს მოციქულებმა 
აღმდგარი იესოს ამოცნობა. ნაპირზე მდგარმა უცნობმა 
მათ „შვილებოო“ მიმართა, და ისიც უთხრა, რომ ნავის 

მარჯვენა მხარეს ესროლათ ბადეები: „მარჯვენა 
მკლავით“ არაა რომ მოქმედებს ღმერთი?! დაბოლოს 
მისმა სიტყვამ გაამჟღავნა იგი: ბადე გაივსო თევზით. 

იოანე ყველაზე გულისხმიერი გამოდგა აღმდგარი 
იესოს იქ ყოფნის ამოცნობაში. მადლობა, იესო, 
მათთვის, ვინც გვეხმარება შენს ამოცნობაში.

პასექის III კვირადღე, «გ» , [III] , თ

ა პ რ ი ლ ი11
ო რ შ ა ბ ა თ ი

(წმ. სტანისლავი, ეპ. და წამ. †1079)



საქმ 6,8-15; ფს 118; იო 6,22-29

სტეფანე კი, მადლით და ძალით აღსავსე, 
დიდ სასწაულებსა და ნიშნებს ახდენდა 

ხალხში საქ 6,8

სტეფანეს, ერთ პირველ დიაკვანთაგანს,  
მთელი გულით უყვარს იესო: ამგვარადაა რომ მისგან 

აღივსება წმიდა სულით, ვისი ძალითაც ახდენს 
თავისივე უფლის მსგავს სასწაულებს. 

ჩვენც მოგვანიჭე, იესო, შენ შეგიყვაროთ  
და ამგვარად კეთილად დაგამოწმოთ!

აღდგომის III კვირა [III] თ

ა პ რ ი ლ ი12
ს ა მ შ ა ბ ა თ ი



საქმ 7,51 - 8,1; ფს 30; იო 6,30-35

დაინახა ღვთის დიდება და  
ღვთის მარჯვნივ მდგარი იესო საქმ 7,55

იესო ეცხადება მათ, ვისაც უყვარ ის. სტეფანე ერთი 
ამათგანია; იესოსადმი თავისი ერთგულების გამო,  
მაშინ, როცა კლავდნენ მას, იხილა მისი დიდებით 

მოსილი სახე.  
სულო წმიდაო, შემეწიე, დავყვე იესოს ყოველ დღე, 

სიყვარულით!

აღდგომის III კვირა [III] თ

ა პ რ ი ლ ი13
ო თ ხ შ ა ბ ა თ ი

(წმ. მარტინ I, პაპი და წამებული, †655)



საქმ 8,1-8; ფს 65; იო 6,35-40

მრავალი დავრდომილი და  
კოჭლი იკურნებოდა საქ 8,7

იესო დაგვპირდა: „ვისაც სწამს ჩემი,  
იმ საქმეებსაც აღასრულებს, რასაც მე ვასრულებ...“ 

დღევანდელი სიტყვა გვიდასტურებს ამას;  
იგივე ხდება დღესაც, გინდ სულიერი გაგებით,  

გინდ, ზოგჯერ, ხორციელადაც. 
მოგვანიჭე, იესო, ცოცხალი რწმენა შენში  

და შენი სიყვარულით შეგვაყვარე ყოველი ადამიანი!

აღდგომის III კვირა [III] თ

ა პ რ ი ლ ი14
ხ უ თ შ ა ბ ა თ ი



საქმ 8,26-40; ფს 65; იო 6,44-51

გახსნა ფილიპემ ბაგეები და  
ახარა იესოს შესახებ საქ 8,35

ფილიპე, წმიდა სულით აღძრული, შეხვდება ეთიოპიის 
დედოფლის ერთ მოხელეს. გაიგო რა, რომ ესაია 

წინასწარმეტყველის წიგნს კითხულობდა, „იაჰვეს 
მორჩილის“ ადგილს, ჰკითხა, ესმოდა თუ არა, რასაც 
კითხულობდა. ამ მუხლით დაწყებული უხსნის მას, 

რომ იესოა „დასაკლავად წაყვანილი კრავი, პირი რომ 
არ გააღო“, რომელსაც წაართვეს სიცოცხლე, მაგრამ, 

რომლის შთამომავლობა ახლა უთვალავია.  
მადლობა, იესო, ყველა იმათთვის,  

ვინც გვიმარტავენ წერილებს და გვეხმარებიან,  
ვირწმუნოთ, რომ შენა ხარ ღვთის ძე!

აღდგომის III კვირა [III] თ

ა პ რ ი ლ ი15
პ ა რ ასკ ე ვ ი

(2.IV) წმ. გიორგი მაწყვერელი



საქმ 9,1-20; ფს 116; იო 6,52-59

მე ვაჩვენებ მას, რამდენი უნდა იტანჯოს 
ჩემი სახელის გულისთვის  საქ 9,16

იესოს სიყვარულში ზოგჯერ ტანჯვასაც ვხვდებით 
ხოლმე; მართლაც, მისი ნების აღსასრულებლად, 

საჭიროა მივატოვოთ ჩვენი ნება, შესაძლოა აუბჩად 
აგვიგდოს და გვდევნოს მან, ვისაც არ უყვარს იგი, 
აუცილებელია, აგრეთვე, მრავალი განსაცდელის 

გამოვლა მის სასუფეველში შესასვლელად.  
მოდი, სულო წმიდაო, წარგვიძეხ და შეგვეწიე!

აღდგომის III კვირა [III] თ

ა პ რ ი ლ ი16
შ ა ბ ა თ ი



საქმ 9,31-42; ფს 115; იო 6,60-69

მრავალმა იწამა უფალი საქ 9,42

ეს სიტყვა მაგონებს ერთ ნიშანს, რომელიც ვთხოვე 
იესოს მისი მოწოდების დასტურად. თუკი მიჩვენებდა 

ადამიანებს, რომლებიც მისთვის ცხოვრობდნენ, 
სრულებით მის განგებაზე მინდობილნი,  

მივატოვებდი ყველაფერს და გავყვებოდი მას.  
დიდად ვმადლობ მას ამ ნიშნისათვის!  

მადლობა, იესო, იმ სასწაულებისათვის, რომლითაც 
შენს მოყვარულებს უჩვენებ, რომ შენა ხარ უფალი!

აღდგომის III კვირა [III] თ

ა პ რ ი ლ ი17
კ ვ ი რ ა



საქმ 13,14.43-52; ფს 99; გამოცხ 7,9.14-17; იო 10,27-30

ჩემი ცხვრები ჩემს ხმას ისმენენ იო 10,27

მადლობა, იესო: მე ვარ შენი „ცხვარი“, რადგან შენ 
შემიძინე შენი სისხლის ფასად, რათა სამარადისოდ 

ვიყო შენი. ქმენ, რომ სიყვარულით გისმინო,  
შენს სადიდებლად და ძმათა სასიკეთოდ!  

შენი ხმა და შენი სიტყვა იყოს ჩემი სიცოცხლე.

პასექის IV კვირადღე, «გ»,  [IV],  თ

ო რ შ ა ბ ა თ ი



საქმ 11,1-18; ფს 41-42; იო 10, 1-10

წარმართებსაც მისცა ღმერთმა მოქცევა 
 საქმ 11,18

„წარმართები“, რომლებზეცაა საუბარი ასისთავი 
კორნელიუსი და მისი ოჯახია. ღმერთმა თავისი 
ანგელოზის საშუალებით მოუხმო კორნელიუსს 

პეტრეს საძებრად გაეგზავნა ხალხი. მოციქულმა 
კი, კორნელიუსის შიკრიკების მოსვლამდე ცოტა 

ხნით ადრე ხილვა ნახა, მის შესამზადებლად, რათა 
გაჰყოლოდა მათ. მადლობა, სულო წმიდაო, როგორც 

განაგებ იმათ საგნებსა და მოვლენებს, ვინც ცდილობს 
შეიცნოს და შეიყვაროს უფალი! გმადლობთ, რომ 

იესოს სიკვდილისა და აღდგომის უწყებით შენ ხსნი 
გულებს რწმენისა და სიყვარულისათვის!

აღდგომის IV კვირა [IV] თ

ა პ რ ი ლ ი19
ს ა მ შ ა ბ ა თ ი



საქმ 11,19-26; ფს 86; იო 10,22-30

მე და მამა ერთი ვართ იო 10,30

მადლობა, უფალო იესო, რომ  გვეცხადები ღმერთის 
მხოლოდშობილ ძედ, სრულებით რომ მამასთანაა 

ერთობაში. სახარებაში ნანახი შენი ქმედებანი გვიდას-
ტურებენ ამას. მოგვანიჭე რწმენა და სიყვარული, რათა 

ყველამ პოვოს შეწევნა შენს სარწმუნებლად!

აღდგომის IV კვირა [IV] თ

ა პ რ ი ლ ი20
ო თ ხ შ ა ბ ა თ ი



საქმ 12,24 - 13,5; ფს 66; იო 12,44-50

არ მოვსულვარ სოფლის განსაკითხავად  
 იო 12,47

მადლობა, უფალო იესო, რომ მოხვედი ჩვენს 
დასახსნელად. არავინ, ვინც შენ მიგიღო, დაგყვა და 

მოგენდო, არ გაწბილდება! შენში გვექნება ნამდვილი 
მშვიდობა და სიხარული, რაც გვწყურია.

აღდგომის IV კვირა [IV] თ

ა პ რ ი ლ ი21
ხ უ თ შ ა ბ ა თ ი

(წმ. ანსელმი, ეპ. და ეკლ.მოძღ. †1109)



საქმ 13,13-25; ფს 88; იო 13,16-20

ღმერთმა მოუვლინა ისრაელს  
მხსნელად იესო საქ 13,23

წმ. პავლემ ეს სიტყვები წარმოთქვა პისიდიის ანტიოქი-
აში (დღევანდელი თურქეთი) მცხოვრები ებრაელების 
წინაშე. იგი მოკლედ ჰყვება დახსნის ისტორიას, ისრა-
ელის ერის ეგვიპტიდან გათავისუფლებიდან დაწყებუ-
ლი ვიდრე იესომდე, რომელზეც ამბობს, რომ ღმერთმა 
აღადგინა მკვდრეთით. წმ. პავლე ამბობს მასზე, რომ 

იგია აღთქმული მესია. 
მადლობა, აღმდგარო იესო, რომ მეც დამიხსენი ფუ-

ლის „ღვთაების“ მონობისაგან, რომელიც ზედაპირულს 
მხდიდა შენი სიტყვის სმენაში და მოყვასის სიყვარულ-

ში, და რომ მომმადლე შენთან მეთანამშრომლა!

აღდგომის IV კვირა [IV] თ

ა პ რ ი ლ ი22
პ ა რ ასკ ე ვ ი



საქმ 13,26-33; ფს 2; იო 14,1-6

ვერავინ მივა მამასთან, თუ არა ჩემით იო 14,6

იესო, შენა ხარ ერთადერთი პიროვნება, ჩვენთვის 
ზეციერი მამის გაცნობა რომ ძალუძს, და შენ ხარ 

ერთადერთი, რომელსაც შეგიძლია მიგვიყვანო მასთან 
შეხვედრამდე, რათა სამუდამოდ მასთან ვიცხოვროთ. 

შენ მოგენდობი.

აღდგომის IV კვირა [IV] თ

ა პ რ ი ლ ი23
შ ა ბ ა თ ი

(წმ. გიორგი, წამებული †303
წმ. ადალბერტი, ეპ. და წამ. †997)



საქმ 13,44-52; ფს 97; იო 14,7-14
მ. დამიანე სააკაშვილის გახსენება († 1943)

მე დაგაყენე წარმართთა ნათლად საქმ 13,47

ესაია წინასწარმეტყველის წიგნიდანაა ეს სიტყვები, 
რომლებსაც პავლე და ბარნაბა საკუთარ თავზე ისმენენ. 
მას სურს ჩვენც გვაქციოს თავისი ხსნის იარაღად მრა-
ვალთათვის. რა შეგვიძლია გავაკეთოთ და რისი კეთება 

გვმართებს? თავად იესო გვეუბნება სახარებაში: ვიწამოთ 
იგი, მივენდოთ მას, ჩვენი დრო მას მივუძღვნათ!

აღდგომის IV კვირა [IV] თ

ა პ რ ი ლ ი24
კ ვ ი რ ა



საქმ 14,21-27; ფს 144; გამოცხ 21,1-5; იო 13,31-33.34-35

როგორც მე შეგიყვარეთ თქვენ,  
თქვენც ისე გიყვარდეთ ერთმანეთი იო 13,34

ეს ახალი მცნება იესომ საიდუმლო სერობისას მოგვცა, 
როცა ჯვარზე განდიდების ჟამი ახლოვდებოდა. 
იგი მიუთითებს თავის მოწაფეებს, რომლებიც 

მესიანურ საკრებულოს შეადგენენ, მიბაძონ მის 
სიყვარულს. ამგვარად ისინი ძმურად იცხოვრებენ 

მისი სიყვარულისათვის, ერთი მეორის საკუთარ თავზე 
მეტად მიჩნევით, ეცდებიან ივარჯიშონ ურთიერთ 

მორჩილებაში და უფრო სხვათა სარგებელზე 
იზრუნებენ, ვიდრე საკუთარზე. მადლობა, იესო! 

პასექის V კვირადღე, «გ» , [I],  თ

ა პ რ ი ლ ი25 წმ. მარკოზ მახარობელი, დ, [ს], წ

ო რ შ ა ბ ა თ ი



1პეტ 5,5-14; ფს 88; მარ 16,15-20

ღმერთი ამპარტავნებს ეწინააღმდეგება, 
თავმდაბლებს კი მადლს ანიჭებს 1პეტ 5,5

დახსნის ისტორიაში, კაცობრიობის ისტორიაში და 
ჩვენს პირად ისტორიაში ეს სიტყვა მუდამ მართალი 
ჩნდება. იესოში, მის დედა მარიამში, ისევე, როგორც 
მის წმიდანებში ბრწყინავს ნამდვილი თავმდაბლობა, 

ის, მეც რომ შევნატრი. მოდი, სულო წმიდაო, შენ 
წმიდა მარკოზის შთამაგონებელო!



119

2 0 1 6

ა პ რ ი ლ ი26
ს ა მ შ ა ბ ა თ ი



საქმ 14,19-28; ფს 144; იო 14,27-31

მივდივარ და დავბრუნდები თქვენთან  
 იო 14,28

მწამს, იესო, რომ შენ ამ ქვეყნიდან დაბრუნდი მამას-
თან, მის მარჯვნივ; მწამს, აგრეთვე, ის რომ შენ იმყო-
ფები ჩვენს შორის, ვისაც გვწამს შენი, და მწამს, რომ 
ხილულად დაბრუნდები წუთისოფლის აღსასრულს. 
მოგვანიჭე, მთელი გულით შენი შეყვარების მადლი!

აღდგომის V კვირა [I] თ

ა პ რ ი ლ ი27
ო თ ხ შ ა ბ ა თ ი



საქმ 15,1-6; ფს 121; იო 15,1-8

უჩემოდ არაფრის კეთება არ შეგიძლიათ   
 იო 15,5

უშენოდ, იესო... სწორედაც რომ არაფრის! როცა 
შენ არა ხარ, საკუთარ თავს გამოვფენ ხოლმე, და 

ჩემი ძმები ამ დროს რას ხედავენ და რას აღიქვამენ? 
ოდენ ამაოებასა და ამპარტავნებას! უშენოდ ჩემი 
კეთილი საქმენი „ბინძური სამოსელია“, როგორც 

იტყოდა ესაია. შენთან ერთად კი, წმიდა სულით ვარ 
გარშემორტყმული და ვატარებ მის სიყვარულს, 
რაოდენ ღარიბულადაც არ უნდა ვაკეთებდე ამას, 

უუნაროდ, უძლურად და სნეულად.

აღდგომის V კვირა [I] თ

ა პ რ ი ლ ი28
ხ უ თ შ ა ბ ა თ ი

(წმ. ლუი მარი გრინიონ დე მონფორტი, 
ხუც.†1716; წმ. პეტრე შანელი, ხუც. და 
წამ. †1841; წმ. ჯანა ბერეტა მოლა †1962)



საქმ 15,7-21; ფს 95; იო 15,9-11

დარჩით ჩემს სიყვარულში იო 15,9

იესომ მოგვანიჭა მამისაგან მიღებული მთელი 
სიყვარული, მთელი მისი სიბრძნე, და მოგვიწოდებს 
გულით შევინახოთ ისინი, მისი სიტყვის ცხოვრებაში 

გატარებით. იესო, მოგვანიჭე შენი სულის ძალა!

აღდგომის IV კვირა [IV] თ

ა პ რ ი ლ ი29 წმ. ეკატერინე სიენელი, ქალწ. და ეკლ. მოძღვ.  
ევროპის მფარველი (მ) †1380

პ ა რ ასკ ე ვ ი



1იო 1,5-2,2; ფს 102; მთ 11,25-30 
წითელი პარასკევი მართლმადიდებელ ეკლესიაში

თუ ვამბობთ, რომ არა გვაქვს ცოდვა,  
საკუთარ თავს ვატყუებთ  1იო 1,8

წმ. იოანე საუბრობს მამაზე, რომელიცაა ნათელი. 
ისინი, ვინც, იესოს წყალობით, იცნობენ მას, ნათელში 
არიან, ცოდვის წყვდიადიდან გამოსულები, აღარ არიან 
ღმერთისგან შორს. თუმცა იესოს კვალში ვდგავართ, 

კვლავაც შეგვიძლია დაცემა, ამიტომაც, ვინც ამბობს, 
რომ უცოდველია, ატყუებს თავის თავს. წმიდანებმა 

აღიარეს თავიანთი ცოდვა და ითხოვეს პატიება. შევთ-
ხოვოთ წმ. ეკატერინეს, მოგვიპოვოს იესოსგან თავმ-
დაბლობის მადლი, ჩვენთვის, რათა შევინანოთ ჩვენი 
ცოდვები, და ევროპის ხალხებისთვის, რათა აღიარონ 

ის დიდი ცოდვა, რომლებშიც იხრჩობიან და მოექცნენ.

ა პ რ ი ლ ი30
შ ა ბ ა თ ი

(წმ. პიუს V, პაპი †1572; (17.IV) წმ. ეფრემ დიდი მაწყვერელი)



საქმ 16,1-10; ფს 99; იო 15,18-21
დიდი შაბათი მართლმადიდებელ ეკლესიაში

მოდი მაკედონიაში და დაგვეხმარე საქ 16,9

მათ, ვისაც უყვარს და ემსახურება მას, უფალი შეიძ-
ლება დაელაპარაკოს ხილვაშიც, რათა თავისი ნება 

უჩვენოს, როგორც შეემთხვა წმიდა პავლეს. ჩვეულებ-
რივ კი იგი გველაპარაკება თავისი ეკლესიის მიერ. მზად 

ვიქნებით, გავუგონოთ და დავყვეთ მას?

აღდგომის V კვირა [I] თ

